
FFORWM MYNEDIAD LLEOL WRECSAM
COFNODION A GADARNHAWYD

chweched cyfarfod ar ddeg y fforwm a gynhaliwyd yn Neuadd Canmlwyddiant Ceiriog, Llanarmon DC 10 Mehefin 2005

25/05

PRESENOLDEB AC YMDDIHEURIADAU

Yn bresennol:

CADEIRYDD
Ieuan Lewis


YSGRIFENNYDD      
John Marchant

AELODAU
Michael Edwards    

AELODAU ERAILL
Glenda Crawshaw



Sue Gittins





Michael Crawshaw



Martin Howorth 




Sheila Crawshaw*

D Gwynfor Jones 




Paul Humphreys

Andrew Kelly





R M Hughes

Naomi Klenerman 




Alun Price (CCGC)

Dave Liddy 





Andy Reeks

Gerald Moss





Mark Schwarz


Mabyn Pickering




Colin Simpson (CBSW)

Shelagh Roberts




Michael Vitkovitch

Tim Stevens





Angela Williams

Edward Wardle





* Clerc Cyngor Cymunedol Ceiriog Uchaf 

Ymddiheuriadau:



John Lawton Roberts

26/05

MATERION SY’N CODI O GOFNODION Y CYFARFOD AR 10 MEHEFIN 2005

(15/05) (05/05) Derbyniwyd ateb oddi wrth ystâd Wynnstay a oedd yn gofyn am fwy o fanylion.  Awgrymwyd bod aelodau’r fforwm  sef ME; SG; AK a chynrychiolydd o’r cyngor yn gofyn am gyfarfod â’r ystâd.
Gweithred: Ysgrifennydd i ysgrifennu at yr ystâd yn gofyn am gyfarfod.
(17/05) Derbyniwyd ateb gan CCGC yn nodi nad oedd manylion eraill ar gael am y cynllun gwaith. 

(19/05) Cafwyd presenoldeb da ar y teithiau cerdded ar benwythnos lansio mynediad agored ar ddiwedd mis Mai a nododd yr aelodau fod y teithiau wedi eu trefnu’n dda ac i’r digwyddiad fod yn un difyr.
27/05
ADRODDIAD Y CADEIRYDD

Bu i’r cadeirydd ddiolch i berchnogion y cerbydau 4x4 a oedd wedi rhoi o’u hamser a dangos eu harbenigedd wrth yrru aelodau’r fforwm o amgylch yn ystod y bore i gael gweld yr amrywiol broblemau ar y ffyrdd heb arwyneb a ddefnyddir gan lwybrau ceffylau Ceiriog. 

Bu iddo ddiolch hefyd i Neuadd Canmlwyddiant Ceiriog am y lluniaeth a’r cinio bendigedig. 

Croesawyd yr aelod newydd, Martin Howorth, i’r fforwm.

Cyflwynodd y cadeirydd fanylion am gyfarfod i gadeiryddion fforymau mynediad lleol y bu iddo fynychu yn Llanfair ym Muallt; trafodwyd yr anghydfod rhwng diddordebau mynediad a chadwraeth wrth agor hawliau tramwy ar SODdGA a defnyddio cerbydau modur yn anghyfreithlon.  Byddai canlyniadau’r sesiynau gweithdy yn cael eu dosbarthu.

Gweithred: Ysgrifennydd i gylchredeg canlyniadau’r gweithdai.

Gofynnodd TS i’r fforwm gefnogi’r galw am glustnodi cyllid a ddyrannwyd i awdurdodau lleol gan nad yw’r system bresennol yn gweithio oherwydd bod yr arian yn mynd at ysgolion neu ysbytai.  Dywedodd IL nad oedd Wrecsam wedi bod yn rhy ddrwg yn hyn o beth ac i fwyafrif yr arian gael ei wario’n briodol.
Cynigiwyd gan TS; eiliwyd gan SG a chytunwyd yn unfrydol y dylai’r fforwm ysgrifennu at LlCC yn gofyn iddo glustnodi arian ar gyfer mynediad a chamau gwella i hawliau tramwy. 

Gweithred: Ysgrifennydd i ysgrifennu at Lywodraeth Cynulliad Cymru.

Honnodd SR bod angen mwy o arwyddion er enghraifft i geisio cadw beicwyr oddi ar y llwybrau caniataol.
28/05
ADRODDIAD YR YSGRIFENNYDD

Mae oddeutu hanner y cyferbwyntiau mynediad wedi eu gosod ac mae’r gwaith yn mynd yn ei flaen.
Mae’r FfMC wedi anfon dogfen gan CCGC o’r enw ‘Gwaith Grŵp Beiciau Modur Oddi ar y Ffordd Cymru’ ac mae’r aelodau wedi derbyn copïau ohono.
29/05
CERBYDAU MODUR YNG NGHEFN GWLAD

Derbyniwyd ateb gan y Cyngor a oedd yn fwy na heb yn nodi nad oedd arian ar gael i gynnal a chadw ffyrdd gwledig annosbarthedig oni bai bod rheswm arbennig dros wneud hynny.  Mynegwyd pryderon am wirfoddolwyr yn gweithio ar ffyrdd gan ei fod yn golygu gweithio â pheiriannau trwm.  Byddai’r Cyngor yn gysylltiedig â gwaith ychwanegol o ran hyfforddiant, asesu peryglon ayb oherwydd yr atebolrwydd yswiriant.  Byddai gan y Cyngor ddiddordeb menw clywed safbwyntiau’r fforwm am p’un ai y byddai’n syniad nodi mwy o ffyrdd ar gyfer defnydd i gerbydau nad ydynt yn 4x 4 drwy ddefnyddio gorchmynion rheoli traffig a nodi ffyrdd eriall ar gyfer pob defnyddiwr.  Efallai y byddai’r fforwm yn ystyried cynnal arolwg o glybiau 4x4 lleol a chlybiau merlota am eu barn am y ffordd orau ymlaen.  A fyddai côd ymddygiad gwirfoddol yn llwyddiannus ar gyfer defnyddwyr 4x4, a fyddai’n effeithiol, a phwy fyddai’n goruchwylio drosto?
Dywedodd TS nad oedd unrhyw un o’r problemau a welwyd y bore hwnnw angen mwy na gwaith â chaib a rhaw ac nad oedd angen peiriannau trwm.  Gallai ddod o hyd i wirfoddolwyr a oedd yn meddu ar well cymwysterau na pheirianyddion priffyrdd y Cyngor.
Awgrymodd ME bod y fforwm yn ysgrifennu at y prif weithredwr yn esbonio nad oedd yn fodlon â’r ymateb a dderbyniwyd. 

O’r llawr, esboniodd Mrs Crawshaw y cynhaliwyd cyfarfod dros flwyddyn yn ôl rhwng pobl leol, Kevin Edwards a’r aelod lleol, Mrs Roberts am gyflwr y ffyrdd.  Gwnaed dim.

Penderfynodd y fforwm yn unfrydol ar y canlynol:

Gweithred: Ysgrifennydd i ysgrifennu at y Prif Weithredwr, copi i Mrs Roberts, yn mynegi anfodlonrwydd â’r ymateb a dderbyniwyd. 

Dywedodd Mrs Crawshaw bod BT wedi bygwth tynnu’r ffôn cyhoeddus yn y Pentre unwaith eto.

Gweithred: Ysgrifennydd i ysgrifennu at BT i ofyn iddynt adael i’r ffôn aros fel y mae.

30/05
TIR MYNEDIAD AGORED

Gofynnodd SG am fwy o gyferbwyntiau ar gyfer llwybrau troed ar diroedd mynediad.  O ran y Cyngor, esboniodd yr ysgrifennydd bod gan wardeiniaid mynediad gyfarwyddiadau i osod cyferbwyntiau pan oedd amser yn caniatáu.
Soniodd AK am ddigwyddiad lle’r oedd cerddwyr wedi camddeall cyfeirbwynt ‘diwedd y tir mynediad’ a’u bod wedi meddwl bod y llwybr troed ar gau.

31/05
GORCHMYNION ADDASU MAPIAU TERFYNOL

Rhoddwyd rhestr â manylion o’r rhain i’r aelodau.  Gofynnodd AK pam fod y rhestr o orchmynion yn weddill wedi cynyddu a pham na wnaed dim i gynyddu nifer y staff i fynd i’r afael â’r materion.

Sylwodd TS bod y mater yn destun hawliau dynol.  Roedd pymtheg mlynedd yn amser hir i aros am gadarnhad o hawliau.  Rhybuddiodd y Cyngor eu bod wedi colli ar ôl o ystyried nifer cynyddol y ceisiadau a oedd yn cyrraedd a gofynnodd sut yr oedd yn mynd i ymdopi â hyn.
Gweithred: Bydd y fforwm yn trafod yr eitem hwn yn flynyddol ac yn mynd drwy’r rhestr.

32/05
CYNLLUN GWELLA HAWLIAU TRAMWY
Roedd yr ysgrifennydd wedi ysgrifennu at y Cyngor ynghylch yr oedi a dosbarthwyd copïau o’r ymatebion i’r aelodau.  Dywedodd MH y byddai’r amserlen yn barod erbyn mis Medi.  Bu i TS son am berfformiad gwael y Cyngor gan amau y byddai’r cynllun wedi ei baratoi mewn pryd.  Honnodd AK nad oedd dim yn y strategaeth cefn gwlad ar gyfer y rheiny sy’n merlota ac nad oedd am weld dogfen aneffeithiol arall.  Anghytunodd MH fod y strategaeth cefn gwlad yn aneffeithiol a dywedodd bod y Cyngor yn cael eu rhagfarnu.
33/05
CYNGOR CEFN GWLAD CYMRU

Rhoddodd Alun Price ddiweddariad am dir mynediad gan bwysleisio bod angen llawer iawn o addysgu a bod gennym i gyd rôl i’w chwarae.  Er y cafwyd ychydig o broblemau ar y cyfan cafodd tirfeddianwyr eu synnu cyn lleied a oedd wedi newid yng nghefn gwlad o ran mynediad agored.
Gofynnodd TS am eglurhad o ddyletswydd yr awdurdod priffyrdd i gynnal ffordd a oedd yn gwrthdaro â’r gyfraith o ran Safleoedd o Ddiddordeb Gwyddonol Arbennig.  Dywedodd AP y byddai’n ymchwilio i’r cyfarwyddiadau a oedd ar gael am ddosbarthiad.
34/05
FFORWM MYNEDIAD CENEDLAETHOL

Adroddodd AK bod y FfMC wedi trafod cyllido hawliau tramwy a’r difrod a achoswyd gan  gerbydau 4X4. Mynegodd yr apêl  a dderbyniwyd gan CCGC am ddigwyddiadau a oedd wedi eu cofnodi’n anghywir ynghylch mynediad agored.
Roedd yr ysgrifennydd wedi ysgrifennu at CCGC fel y gofynnwyd iddo gan ofyn am fanylion am gynnydd yr awdurdodau lleol gyda’u cynlluniau gwella hawliau tramwy.  Nododd yr ateb bod y wybodaeth ddiweddaraf ar gael yn rhifyn diweddaraf y Cylchlythyr Hamdden a Mynediad.  Derbyniodd pob aelod o’r fforwm gopi o’r cylchlythyr.
Gofynnwyd i CCGC hefyd a ddylai aelodau FfMLl gael amser i ffwrdd o’r gwaith â chyflog i fynychu cyfarfodydd.  Yr ateb a dderbyniwyd oedd nad oedd hwn yn fater i’r FfMC ac yn realistig amheuwyd y byddai cyllid byth ar gael oni bai bod yr awdurdod lleol yn penderfynu talu.  Cynigiodd AK bod  y fforwm yn ysgrifennu at Gynulliad Cenedlaethol Cymru ynghylch hyn.
Pleidlais; roedd 7 o blaid; 1 yn erbyn.

Gweithred: Ysgrifennydd i ysgrifennu at Lywodraeth Cenedlaethol Cymru

35/05
UNRHYW FATER ARALL

Bu i AK son am safon y giatiau ar ffyrdd a llwybrau ceffylau ar y ddau lwybr marchogaeth.  Dangosodd y giatiau a ddefnyddiwyd ar yr ymweliad â’r safle'r bore hwnnw nad oedd pob giât wedi ei newid, ac os oeddynt wedi eu newid na wnaed hynny’n gywir.  Rheolwyd y gwaith gan Groundwork ac mae angen i’r contractwr ddychwelyd i unioni hyn.  Mae angen archwiliadau rheolaidd.
Gweithred: Ysgrifennydd i ofyn i Groundwork Wrecsam a Sir y Fflint i gywiro’r problemau ac adrodd yn ôl i AK.

O’r llawr, gofynnodd Mrs Crawshaw i’r fforwm roi pwysau ar Gyngor Wrecsam i adael y toiledau cyhoeddus yn Llanarmon ar agor yn ystod misoedd y gaeaf.  Cytunodd aelodau’r fforwm i’r cais hwn. 

Gweithred: Ysgrifennydd i ysgrifennu at y Cyngor.

36/05
EITEMAU AR GYFER YR AGENDA NESAF

Ni ymdriniwyd â hyn.
37/05

DYDDIADAU’R CYFARFODYDD NESAF
Ni ymdriniwyd â hyn.
.

Daeth y cyfarfod i ben am 16.43. 

Ysgrifennydd y Fforwm: John Marchant, Adran Cludiant a Pheirianneg, Adeiladau’r Goron, Stryt Caer, Wrecsam, LL11 1WQ     Ffôn: 01978 297151 Ffacs: 01978 297103     E-bost: laf@wrexham.gov.uk 

